ՀԻՄՆԱՎՈՐՈՒՄ
«ՈՍՏԻԿԱՆՈՒԹՅԱՆ  ԾԱՌԱՅՈՂԻ ՆԿԱՏՄԱՄԲ ԻՐԱԿԱՆԱՑՎՈՂ ԾԱՌԱՅՈՂԱԿԱՆ ՔՆՆՈՒԹՅԱՆՆ ԱՋԱԿՑՈՂ ՄԱՍՆԱԳԵՏԻ ԸՆՏՐՈՒԹՅԱՆԸ ՆԵՐԿԱՅԱՑՎՈՂ ՉԱՓԱՆԻՇՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ 
 
1. Ընթացիկ իրավիճակը և իրավական ակտի ընդունման անհրաժեշտությունը․
«Ոստիկանության  ծառայողի նկատմամբ իրականացվող ծառայողական քննությանն աջակցող մասնագետի ընտրությանը ներկայացվող չափանիշները սահմանելու մասին» Հայաստանի Հանրապետության ներքին գործերի նախարարի հրամանի նախագծի ընդունումը պայմանավորված է ՀՀ վարչապետի 2025 թվականի դեկտեմբերի 11-ի «Ոստիկանության բարեվարքության և կարգապահական կանոնագիրք» օրենքի և հարակից օրենքների կիրարկումն ապահովող միջոցառումների ցանկ հաստատելու մասին» N 1150-Ա որոշմամբ հաստատված հավելված N 1-ի 10-րդ կետի պահանջի կատարման ապահովման անհրաժեշտությամբ։
Միաժամանակ, «Ոստիկանության բարեվարքության և կարգապահական կանոնագիրք» օրենքի 37-րդ հոդվածի 7-րդ մասով նախատեսվում է ոստիկանության ծառայողի նկատմամբ իրականացվող ծառայողական քննության ընթացքում համապատասխան մասնագետի ներգրավման հնարավորություն, սակայն գործող իրավակարգավորումներով չեն սահմանվում այդ մասնագետի ընտրությանը ներկայացվող հստակ չափանիշները։
Առկա իրավական բացի պայմաններում մասնագետի ընտրության գործընթացը կարող է իրականացվել տարբեր մոտեցումներով, ինչը կարող է բացասաբար անդրադառնալ ծառայողական քննության օբյեկտիվության, մասնագիտական հիմնավորվածության և արդյունքների արժանահավատության վրա։

2․ Առաջարկվող կարգավորման բնույթը․
«Ոստիկանության  ծառայողի նկատմամբ իրականացվող ծառայողական քննությանն աջակցող մասնագետի ընտրությանը ներկայացվող չափանիշները սահմանելու մասին» Հայաստանի Հանրապետության ներքին գործերի նախարարի հրամանի նախագծով  առաջարկվում է սահմանել ոստիկանության ծառայողի նկատմամբ իրականացվող ծառայողական քննությանը աջակցող մասնագետի ընտրությանը ներկայացվող միասնական և հստակ չափանիշներ, որոնք կապահովեն մասնագետի մասնագիտական համապատասխանությունը, անկախությունը, անկողմնակալությունը և բարեվարքությունը, ինչպես նաև շահերի բախման հնարավոր դեպքերի կանխարգելումը։
Սույն կարգավորումը կնպաստի ծառայողական քննությունների ընթացակարգի կատարելագործմանը, որոշումների որակի բարձրացմանը, ինչպես նաև ոստիկանության գործունեության թափանցիկության և հանրային վստահության ամրապնդմանը։

3. Նախագծի մշակման գործընթացում ներգրավված ինստիտուտները և անձինք․
«Ոստիկանության  ծառայողի նկատմամբ իրականացվող ծառայողական քննությանն աջակցող մասնագետի ընտրությանը ներկայացվող չափանիշները սահմանելու մասին» Հայաստանի Հանրապետության ներքին գործերի նախարարի հրամանի նախագիծը մշակվել է Հայաստանի Հանրապետության ներքին գործերի նախարարության կողմից։
4. Կապը ռազմավարական փաստաթղթերի հետ․
«Ոստիկանության  ծառայողի նկատմամբ իրականացվող ծառայողական քննությանն աջակցող մասնագետի ընտրությանը ներկայացվող չափանիշները սահմանելու մասին» Հայաստանի Հանրապետության ներքին գործերի նախարարի հրամանի նախագծի ընդունումը բխում է Հայաստանի Հանրապետության կառավարության 2021-2026թթ․ ծրագրով հաստատված Հավելված 1-ի «Միգրացիայի և քաղաքացիության ծառայություն» բաժնի 10-րդ կետի պահանջներից։
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
«Ոստիկանության  ծառայողի նկատմամբ իրականացվող ծառայողական քննությանն աջակցող մասնագետի ընտրությանը ներկայացվող չափանիշները սահմանելու մասին» Հայաստանի Հանրապետության ներքին գործերի նախարարի հրամանի նախագծի ընդունումը լրացուցիչ ֆինանսական միջոցների հատկացման, ինչպես նաև՝ պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջացնելու։

6. Ակնկալվող արդյունքը․
[bookmark: _Hlk216795642]«Ոստիկանության  ծառայողի նկատմամբ իրականացվող ծառայողական քննությանն աջակցող մասնագետի ընտրությանը ներկայացվող չափանիշները սահմանելու մասին» Հայաստանի Հանրապետության ներքին գործերի նախարարի հրամանի նախագծի ընդունմամբ ակնկալվում է ապահովել ՀՀ վարչապետի 2025 թվականի դեկտեմբերի 11-ի «Ոստիկանության բարեվարքության և կարգապահական կանոնագիրք» օրենքի և հարակից օրենքների կիրարկումն ապահովող միջոցառումների ցանկ հաստատելու մասին» N 1150-Ա որոշմամբ հաստատված հավելված N 1-ի 10-րդ կետի պահանջի կատարումը։


Հայաստանի Հանրապետության ներքին գործերի նախարարություն
